Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Ionawr 2012, yn Ysgol Gymuned Cwm y Glo.
1. Croesawodd y Cadeirydd bawb i’r cyfarfod.

Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Eryl Roberts (ER), Cyngh. Nan Humphreys (NH), Cyngh. Delyth Tomos (DT), Cyngh. Goronwy Hughes (GH), Cyngh. Alan Pritchard (AP), Cyngh. Dylan Jones (DJ), Cyngh. Rhian Thomas (RhT) ac Emma Williams (clerc). 
Ymddiheuriadau: Cyngh. Meirwen Lloyd (ML), Cyngh. Richard Robinson (RR), Cyngh. Clifford Williams (CW), Cyngh. Meryl Green (MG) a’r Cyngh. Brian Jones (BJ).
2.
Damwain tu allan i dafarn Glyntwrog ar Ionawr 1af: Trafodwyd y digwyddiad trist iawn yma a chyhoeddi bod cerdyn wedi ei yrru ar ran y Cyngor i’r ddau deulu i gydymdeimlo gyda nhw.

3.
Datgan Buddiant Personol: I’w datgelu fel y maent yn codi.

4.
Cadarnhau Cofnodion: Cadarnhawyd cofnodion Rhagfyr.
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Trafodwyd eto y cais i godi tŷ ger Llidiart y Rhos. Roedd ER am wybod pam bod cais am ei wneud i adeiladu tŷ ar dir amaethyddol.
· Rhoddwyd teclynnau codi ysbwriel i AJ ac i ER. Cadarnhawyd fod y teclynnau bellach wedi eu dosbarthu i gyd a’u bod wedi eu gwasgaru ar draws y gymuned ac y byddent yn cael eu defnyddio yn achlysurol.

· Cadarnhaodd AJ ei bod wedi gweld hysbyseb gan gwmni Dafydd Hardy yn gofyn a fyddai diddordeb ym mhrynu’r tai ar gae’r Eglwys. Dywedodd HJ y byddai yn trafod y cynllun gyda BJ gan mai ef oedd yr unig un nad oedd wedi cael cyfle i roi sylwadau ar y cynllun.

· Dywedodd RhT fod ymateb Cyngor Cymuned Bethel tuag at y Cynllun Unedig wedi bod yn y papur newydd a bod eu sylwadau hwy yn debyg i sylwadau’r Cyngor hwn.
· Dywedodd AP fod fan yn gwerthu sglodion wedi dechrau gwerthu yn y ddau bentref ar nosweithiau Gwener. Roedd pryder a fyddai hyn yn creu problemau sbwriel. Cytunwyd i gadw llgaid ar y sefyllfa.

· Penderfynwyd y byddai’r canlynol yn cyfarfod y Pensaer a Richard Williams ar safle’r Hen Ysgol am 9 o’r gloch y bore, dydd Gwener yma; HJ, GH, ER, NH.

· Cytunwyd rhoi llythyr yn yr Herald gan y Cyngor Cymuned yn gofyn wrth bobl am beidio a rhoi goleuadau ac ati ar feddi yn y fynwent ac egluro’r rhesymau pam. Cytunwyd y byddai’r Clerc a’r Cadeirydd yn ei ysgrifennu. Cytunwyd i roi nodyn tebyg yn yr Eco.

· Trafodwyd newid rheolau’r fynwent i beidio a chaniatau i bobl tu allan i’r gymuned gael eu claddu yn y fynwent am ei bod yn prysur lenwi. Penderfynwyd gohirio gwneud penderfyniad am y tro.

6.
Cae Chwarae Cwm y Glo: Dywedwyd fod y parc yn edrych yn daclus iawn. Dim arall i’w nodi.
7.  Caeau chwarae Llanrug: Nant y Glyn a Glanmeolyn: 
· Dywedodd GH a HJ y byddent yn edrych ar y brigau isel ar y coed yn Glanmoelyn eto.

· Dywedodd y Clerc fod Cyngor Gwynedd wedi rhoi pris anghywir o’r blaen am wagio’r biniau yn y caeau chwarae. Y pris cywir yw £615 y flwyddyn am wagio’r pump bin unwaith pob pythefnos. Byddai’r pris yn dyblu os am gael y gwasanaeth yn wythnosol. Penderfynwyd y byddai’r Clerc yn trefnu bod y biniau yn cael eu gwagio pob bythefnos. Roedd hyn yn llai na’r pris gwreiddiol ac felly, cyllideb eleni.
· Dywedodd HJ ei fod wedi bod yn trafod llifogydd yng nghae Glanmoelyn gyda phobl yn byw gerllaw. Roedd un wraig wedi cael arbennigwyr yno yn y gorffennol a gadarnhaodd nad oedd ffynnon yno, ond mai dŵr o’r tai gerllaw oedd yn gyfrifol am y llifogydd. Cytunwyd i ddal i gadw llygaid ar y safle. 
8. Llwybrau Cyhoeddus: Cytunwyd y byddai’r Clerc yn anfon copïau o’r llythyrau a fu rhwng y Cyngor hwn a Chyngor Gwynedd am fabwysiadu’r llwybr rhwng Ffordd yr Orsaf a chae chwarae Nant y Glyn i Alun Ffred AC. Aethpwyd ymlaen i drafod os oedd y Cyngor yn dal am fabwysiadu’r llwybr. Dywedodd DJ y byddai yn edrych ar ddogfennau perchnogaeth y tir.
Dywedodd DT ei bod wedi cael cwynion bod llwybr Gelliod yn fwdlyd iawn. Cytunwyd i hysbysu’r Swyddog Llwybrau am fod hyn yn broblem sydd yn codi o hyd yno. Dywedodd NH fod problem tebyg ar y llwybr rhwng yr Eglwys a Pant Tirion a’i fod wedi gwaethygu ers gosod pibellau yn yr ardal dros y blynyddoedd diwethaf. Dywedodd NH y byddai yn cael mwy o wybodaeth am hyn.
9. Glanhau pentrefi Llanrug a Cwm y Glo: Dywedodd AP fod Prifathro Ysgol Cwm y Glo wedi dweud y byddai rhai o blant yr ysgol yn casglu sbwriel o gwmpas y pentref pan y bydd y tywydd yn gwella.
 Dywedodd AJ fod llai o faw ci ar y strydoedd ers y llythyru a fu dros yr Haf. Cytunwyd bod y sefyllfa yn well yn Llanrug a Chwm y Glo. Cytunwyd y byddai’r Clerc yn gofyn eto am fwy o finiau ac arwyddion baw ci yn y gymuned a bod y Cyngor yn hynod o siomedig nad ydynt wedi cael eu derbyn hyd yma. Dywedwyd fod un ci yn baeddu yn ddrwg yn Nant y Glyn. Dywedodd ER y byddai yn dosbarthu’r llythyrau o gwmpas Nant y Glyn.
10. Cynllunio:


(a) Ceisiadau o’r newydd:

· C11/1118/23/LL: Adeiladu 6 tŷ fforddiadwy a mynedfa newydd – Tir dros y ffordd i Garej Hafod, Llanrug: Trafodwyd os dylid gwrthwynebu neu beidio gan fod angen tacluso’r safle ar yr un llaw ond bod problemau gan fod yr ysgolion eisioes gyda gormod o ddisgyblion. Gwrthodwyd y cais gwreiddiol gan y Cyngor hwn. Wedi peth drafod, penderfynwyd i wrthwynebu’r cais am ei fod y tu allan i’r ffinniau datblygu. Penderfynwyd y dylid ychwanegu bod angen clirio’r safle hwn a dros y ffordd cyn gynted a phosib fel a ddywedwyd eisioes wrth Cyngor Gwynedd.
· C11/1177/23/R3: Estyniad i’r dosbarthiadau presennol a dymchwel yr uned ddysgu dros dro - Ysgol Gynradd Llanrug, Llanrug: Dim Gwrthwynebiad.
· C12/0003/23/LL: Estyniad ochr unllawr a lledu’r fynedfa bresennol – Bryn Mair, Ffordd Crawia, Llanrug: Dim Gwrthwynebiad.
· C11/1167/23/LL: Cais ôl-weithredol i gadw adeilad saethyddiaeth a decking pren wrth y caffi - Parc Gwyliau Bryn Teg Llanrug: Yn y cyfarfod diwethaf, penderfynwyd gwrthwynebu pob cais os oedd yn un ôl weithredol. Dywedodd DJ nad oedd yn bosib gwneud hyn, felly penderfynwyd ymateb bod y Cyngor yn anhapus o weld fod y cais yn un ôl weithredol ond o’i ystyried, nad oedd gwrthwynebiad. Penderfynwyd gwneud sylwad tebyg ar bob cais ôl weithredol o hyn allan.
11.
Cyllideb:
(a)Taliadau:
Siec wedi ei diddymu

101020                        £0.00

Llewod Llanrug
 
101021                    £725.00

Pat McGuinness

101022
         £450.00
Cyflog


            101023         
         £224.28
Y Sefydliad Coffa

101024
      £2,100.00

Clwb Ieuenctid Llanrug
101025
         £160.00

GL Jones Cyf.


101026
         £831.84









                  £4,491.12

Nodwyd y taliadau.

(b)Derbyniadau: 
Dim.
(c) Ceisiadau am gymorth: 

· Clwb Peldroed Llanrug Unedig: Penderfynwyd i gyfrannu £725 fel a roddwyd i elusennau eraill y gymuned.

· Trafodwyd pe dylid rhoi grantiau i elusennau tu allan i’r gymuned. O ystyried sefyllfa ariannol y Cyngor, penderfynwyd i beidio a chyfrannu iddynt yn ystod 2011-12.

  (ch) Adroddiad Ariannol:

· Byddai Adroddiad Ariannol yn cael ei drafod mis nesaf.
   (d) Cylchlythyr Ariannu gan Y Cyngor Cefn Gwlad:
· Aeth GH a’r llythyr i’w ddarllen.
     12.
Y Fynwent:  
(a) Diogelwch: Dywedwyd fod Mr Emlyn Jones wedi trwsio’r giatiau ac wedi peintio y darn a oedd yn beryglus er mwyn ei amlygu. Dywedodd y Clerc ei fod wedi cynnig gwneud giât ochr newydd gan ei bod mewn cyflwr drwg ac y byddai yn ei gwneud am ddim, ond i’r Cyngor dalu am yr haearn. Byddai haearn yn costio tua £50-£100. Cytunwyd gofyn iddo am wneud hyn. Hefyd, penderfynwyd gofyn iddo am beintio’r giât cyfagos. 

Dywedwyd bod llawer o fwsog ar lwybrau’r fynwent a oedd yn eu gwneud yn llithrig iawn.Ctunwyd i gael pris gan Dafydd Owen.
(b) Cyffredinol: Dim.
13. Heddlu: Dim. 

14.
Materion gan y Cynghorwyr: 
·    Roedd RR wedi pasio ebost ymlaen oddi wrth Adran parcio Cyngor Gwynedd yn dweud y byddent yn ymweld â sgwâr Llanrug dwywaith yr wythnos i arolygu’r sefyllfa parcio o hyn allan. Roedd y Swyddog eisiau gwybod pryd oedd y sefyllfa waethaf. Penderfynwyd ymateb mai nosweithiau Mercher, Gwener a Sadwrn oedd waethaf.
·    Holodd RhT beth fyddai hawliau perchnogion tai cyfagos pe byddai adeiladu yn digwydd ar gae’r capel (ger Lôn Groes). Wedi trafodaeth, penderfynodd RhT y byddai yn mynd yn ôl at yr unigolion i gael gwybod beth oeddynt hwy yn ei wybod am y sefyllfa ac y byddai yn adrodd yn ôl eto.
15.
     Gohebiaeth:

(a)
Oddi wrth Cyngor Gwynedd:

· Uned Polisi Cynllunio: Cynllun Datblygu Lleol: Rhybuddio’r Cyngor am y gofynnion a’r amserlen i wneud hyn: Wedi eu hanfon eisioes.
(b) Eraill:

(i)
Anfoneb Gareth Roberts am wneud logo’r Cyngor £75 a cynlluniau ar gyfer y pamffled llwybrau cyhoeddus: Cytunwyd i’w thalu. Darllenodd HJ ddiweddariad am y pamffledi.

(ii)
Cais gan gwmni AON i ddarparu pris yswiriant ar gyfer 2012-13: Dywedodd y Clerc y byddai yn cwblhau’r ffurflen am ddyfynbris.

(iii)
Inc o Staples £68.14: Cytunwyd i’w thalu.
17.
Materion Eraill:


Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 21ain o Chwefror 2012, Y Sefydliad Coffa, Llanrug.

